
R E N U N GA N> NABI SAW bersabda: “Sesiapa yang mengacukan kepada saudara Islamnya dengan sebarang senjata yang membahayakan maka
sesungguhnya malaikat akan melaknatnya, sekalipun yang diacukan kepadanya itu saudaranya yang seibu sebapa.” - Hadis riwayat
Abu Hurairah r.a.

TINDAKAN Kementerian Dalam Negeri
menarik balik taraf Pemastautin Tetap
(PR) pemilik resort yang membenarkan
penganut Buddha menjalankan upacara
keagamaan di sebuah surau di Johor,
berkuat kuasa serta-merta kelmarin di-
harap memberi mesej yang jelas.

Mesej itu diharap bukan sahaja ke-
pada pemegang taraf PR tetapi juga war-
ga Malaysia baik beragama Islam atau
bukan – bersedialah menerima hukuman
jika berani mencemari kesucian agama
rasmi negara ini.

Awang setuju sangat tindakan tegas
perlu diambil bagi memberi pengajaran
kepada pihak yang cuba melakukan
penghinaan terhadap agama Islam.

Awang masih mengharapkan kerajaan
tidak bersikap lembut atau hanya mem-
beri amaran, sebaliknya gunalah perun-
tukan undang-undang yang ada ke atas
mereka yang menghina kesucian agama
Islam.

Dalam konteks isu kalimah Allah,
Mahkamah Rayuan sudah menetapkan
22 Ogos, Khamis ini untuk mendengar
permohonan sebuah gereja untuk mem-
batalkan rayuan kerajaan terhadap ke-
putusan Mahkamah Tinggi yang mem-
benarkan akhbar mingguan Katholik, The
Herald menggunakan kalimah Allah.

Awang menyeru Majlis Raja-Raja Me-
layu mengambil ketetapan tegas ber-
hubung isu itu. Ini kerana hal ehwal yang
berkaitan agama Islam berada di bawah
budi bicara Majlis Raja-Raja Melayu yang
mana Yang di-Pertuan Agong dan
Sultan-Sultan adalah ketua agama Islam.

Adalah tidak kena apabila pihak ter-
tentu menggunakan mahkamah untuk
menuntut sesuatu yang berkaitan de-
ngan agama Islam dan kuasa Raja-Raja
M e l ay u .

Awang – Mohon umat bersatu.

Surau jadi tokong: Jahil atau sengaja?

BULAN Ogos merupakan bulan Kemerde-
kaan. Pada tahun ini, genap 56 tahun Ma-
laysia merdeka. Jika seorang manusia, usia
56 tahun, bukan satu usia yang muda. Pada
usia ini, sewajarnya manusia itu telah me-
miliki kematangan tertentu untuk menge-
mudi hidupnya.

Dalam Islam, kemerdekaan itu suci mak-
nanya. Islam itu sendiri membawa erti ke-
sejahteraan, kedamaian dan keamanan. Ha-
kikatnya, kesemua makna ini semuanya
menjurus kepada maksud kemerdekaan
yang kita fahami kini.

Kebebasan ini bukan sahaja memberi le-
sen untuknya menentukan corak hidup te-
tapi lebih penting adalah membebaskan diri
dan pemikiran daripada kemusyrikan kepada
Allah SWT dan sifat-sifat jahiliyah. Oleh itu,
seorang Muslim yang merdeka adalah seo-
rang Muslim yang bebas daripada kerun-
tuhan akhlak dan kemurkaan Allah SWT.

Bagaimanapun, melihatkan keadaan ki-
ni, adakah sebenarnya Muslim memiliki ke-
merdekaan itu? Adakah kemerdekaan yang
dimiliki itu menggambarkan kebebasan yang
dimaksudkan dalam agama suci ini?

Hakikatnya, banyak perkara yang berlaku
kini, telah menunjukkan betapa kemerde-
kaan masyarakat Muslim itu telah hilang
sinarnya kerana kemerdekaan itu mulai di-
cabar atau diganggu-gugat atau kemerde-
kaan itu tidak suci lagi kerana tercemar oleh
akhlak masyarakat Muslim itu sendiri.

Lihat sahaja bagaimana kemerdekaan itu
disambut. Terlalu banyak unsur ‘kotor’ yang
dimasukkan dalam acara sambutan itu. Dengan
kata lain, unsur hedonisme mendominasi aca-
ra sambutan sehingga hilanglah makna ke-
merdekaan itu sendiri.

Sekiranya sambutan kemerdekaan yang
kita kecapi ini membawa kita jauh daripada
kefahaman merdeka yang sebenar serta jauh
daripada syariat Islam, maka apa guna ke-
merdekaan itu?

Ini tidak termasuk mereka yang tidak
peduli apa itu kemerdekaan. Ketika orang
lain melaung-laungkan kemerdekaan, cuba
memahami serta mengambil pengajaran da-
ripada peristiwa itu serta berarak meraikan
kemerdekaan, ramai pula menikmati cuti
merdeka dalam selimut beserta dengkuran
masing-masing.

Bagi mereka, sambutan kemerdekaan ti-
dak lebih daripada hari untuk bercuti. Jika
wira-wira kemerdekaan dahulu tahu ba-
hawa perjuangan kemerdekaan mereka itu
hanya akan menghasilkan golongan yang
tidak peduli sebegini, pasti sahaja mereka
berasa sangat kecewa.

Tidak ketinggalan juga penghinaan demi
penghinaan terhadap Islam yang diterima
kebelakangan ini. Daripada satu isu kepada
isu yang lain. Jika kemerdekaan mengha-
lalkan penghinaan, pencacian serta gerakan
perlekeh terhadap agama Islam maka apa-
kah gunanya kemerdekaan itu?

Lebih sedih lagi adalah cara kita mengen-
dalikan penghinaan itu. Sikap bertolak ansur
keterlaluan akan hanya memakan diri sendiri.
Sikap itu akhirnya akan memusnahkan erti
kemerdekaan bagi seorang Muslim.

Mereka yang melakukan penghinaan itu
sudah pastinya jahil. Dalam kata lain, mereka

itu tidak berakal.
Namun, musuh dalam selimut tidak wajar

dibiarkan, Mereka ibarat api dalam sekam.
Lebih lama dibiarkan, maka lebih buruklah
kerosakan yang terjadi. Mereka yang me-
nanam kebencian serta melakukan penghi-
naan boleh dianggap sebahagian golongan
fasiq, iaitu golongan yang “keluar daripada
jalan ketaatan kepada Allah SWT.”

Umat Islam sendiri diberi ingatan untuk
berhati-hati dengan cerita-cerita yang di-
bawa golongan fasiq (Surah al-Hujurat, 6).
Hakikatnya, harapan untuk melihat mereka
berhenti menyebarkan kebencian dan pem-
bohongan hanyalah ibarat mimpi disiang
hari. Oleh itu, mempertahankan ‘kemerde-
kaan’ agama ini perlulah dilakukan dengan
segera, tegas serta bijaksana.

Tidak ketinggalan juga adanya golongan
Muslim yang masih hidup dalam kemiskinan.
Ada juga yang menjadi gelandangan. Ada pula
graduan Muslim yang masih tidak memperoleh
pekerjaan. Apalah ertinya kemerdekaan jika
masih ramai Muslim di luar sana yang masih
terbelenggu dengan kesempitan hidup?

Malah, ini juga bermakna, golongan itu
sebenarnya belum merdeka sepenuhnya.
Mereka masih terbelenggu dengan masalah
yang ‘menjajah’ mereka daripada menik-
mati kemerdekaan hidup. Rasulullah SAW
berpesan bahawa “Kemiskinan membawa ke-
pada kekufuran...” (Riwayat Abu Naim).

Oleh itu, jika mereka tidak dibantu atau
salah menerima bantuan, ditakuti lain pula
jadinya nanti. Bagi menambahkan lagi ke-
nikmatan merdeka yang kita kecapi kini, go-
longan tidak bernasib baik ini perlu dibantu.

Penjelasan yang diberikan di atas menun-
jukkan sebahagian cabaran yang sedang di-

hadapi Muslim di negara ini. Cabaran itu tidak
terhad kepada apa yang dinyatakan dalam
penulisan ini tetapi terdapat banyak lagi ca-
baran lain di peringkat individu mahupun di
peringkat komuniti. Apa yang penting adalah
membina Muslim yang bersedia, dari segi
rohani dan jasmani, untuk berhadapan de-
ngan cabaran-cabaran tersebut secara bijak,
berhemah serta penuh hikmah.

Dalam konteks kemerdekaan yang bakal
kita sambut nanti, pengisian sambutan itu
perlulah meliputi acara-acara yang memberi-
kan kesedaran dan peringatan tentang makna
kemerdekaan dan makna diri seorang Muslim
itu sendiri. Ini kerana, ketika ini, kita bukan
sahaja berhadapan dengan golongan yang
lupa dengan makna kemerdekaan tetapi kita
juga berhadapan dengan mereka yang lalai
tentang hakikat menjadi seorang Muslim.

Dalam hal ini, kelupaan dan kelalaian itu
bukan sahaja membawa kita mempersiakan
negara tercinta ini tetapi turut melupakan diri
dan tanggungjawab sebagai seorang Muslim.

Oleh itu, sambutan kemerdekaan sebagai
seorang Muslim harus diisi dengan lebih ba-
nyak acara kesyukuran atas nikmat kemer-
dekaan yang dikurniakan Ilahi. Tidak keting-
galan juga acara-acara yang memberikan in-
gatan tentang makna menjadi Muslim di ne-
gara merdeka ini.

Matlamat terakhirnya, bukan sahaja
menjadikan Muslim mencintai negara ini
tetapi menjadikan mereka memahami mak-
na serta mensyukuri nikmat menjadi Mus-
lim di negara Malaysia yang merdeka.

PENULIS ialah Felo Pusat Kajian Sains
dan Alam Sekitar, Institut Kefahaman Islam
Malaysia (IKIM).

APA sudah jadi dengan Malaysia sejak
akhir-akhir ini. Penghinaan ke atas Islam
semakin menjadi-jadi. Surau menjadi to-
kong. Pihak pengurusan sebuah resort di
Kota Tinggi mendakwa ia dibenarkan dan
bukan satu kesalahan, sebagai menunjuk-
kan Islam adalah agama sejagat dan ber-
toleransi. Siapa yang ajar mereka?

Ya, saya tidak nafikan Islam itu adalah
sejagat, tetapi kesejagatannya tidak ber-
makna kita boleh berkongsi Tuhan atau
rumah ibadat, seperti agama lain. Jangan
kerana terlalu ghairah dengan gagasan 1Ma-
laysia, sehingga semuanya boleh dikongsi.
Dalam Islam, perkara berkaitan dengan aki-
dah dan tauhid, tidak boleh dikongsi de-
ngan bukan Islam.

Alasan pengurusan resort tersebut amat
tidak logik. Walaupun ia dibina menggu-
nakan wang sendiri. Itu bukan bermakna,
sesiapa sahaja boleh mempergunakan surau
tersebut? Apatah lagi sudah terpampang
tulisan bahasa Arab berbunyi ‘Nur Muham-
mad’ di atas surau tersebut.

Saya tidak mempertikaikan jika ia ber-
laku di negara bukan Islam. Tetapi di Ma-
laysia sebagai negara Islam, sudah tentu
saya tidak dapat menerimanya.

Saya pernah bersolat di surau Lapangan
Terbang Changi Singapura. Di sana tidak ada
surau, tetapi ada meditation room atau
multi-faith prayer room untuk semua aga-
ma. Di situlah saya bersolat, kerana ia ada-
lah bilik kosong dan lapang, guna sama bagi
penganut yang ingin menunaikan tang-
gungjawab kepada Tuhan masing-masing.

Ditakdirkan jika ada patung di bilik ter-
sebut, saya tetap akan bersolat, kerana saya
berada di negara bukan Islam. Saya perlu
menunaikan tanggungjawab kepada Allah

Yang Maha Esa, meskipun ada patung-pa-
tung bertaburan sana sini. Apa pun saya
tidak bersetuju dengan idea menempatkan
semua rumah ibadat di satu kawasan atas
alasan 1Malaysia, seperti yang sedia wujud
di Seremban, di situ terdapat masjid, kuil
dan tokong.

Insiden ini mengingatkan saya kepada
peristiwa yang dialami oleh Khalifah Omar
Al-Khattab. Dalam lawatan kerjanya, ter-
masuk mengunjungi gereja. Tiba-tiba ma-
suk waktu solat. Paderi gereja tersebut me-
nawarkan Omar untuk bersolat di ruang
gereja. Tetapi Omar menolak penuh hik-
mah. Ditakuti ada orang berpersepsi ba-
hawa Omar mahu menukar gereja menjadi
masjid. Maka Omar menolak pelawaan pa-
deri tersebut. Begitulah berhikmahnya aga-
ma Islam meraikan orang (agama) lain. Per-
lukah kita berhikmah dalam isu ini?

Konsep dan prinsip tauhid Rububiyyah
dan Uluhiyyah dalam Islam amat jelas. Be-
gitu juga konsep keesaan Tuhan seperti
yang dinukilkan dalam Surah Ahad. Allah
tidak beranak dan tidak diperanakkan. Allah
adalah satu-satunya. Syahadah kita adalah
Tiada Tuhan selain Allah, bukannya tiada
Tuhan melain Tuhan.

Di sinilah kegagalan dan kekeliruan (ke-
sengajaan) bukan Islam memahami Islam.
Mereka menganggap kita menyembah Tu-
han yang sama. Allah @ Tuhan bukan ter-
jemahan yang tepat bagi Allah. Tetapi dalam
bahasa Melayu, Tuhan orang Islam merujuk

kepada Allah. Sedangkan Allah itu adalah
Allah. Tidak ada terjemahan tepat untuk
menyamakan Allah dengan Tuhan.

Orang bukan Islam tidak ada masalah
untuk menggunakan nama menggunakan
Tuhan. Terkadang kita dengar juga mereka
menyebut ‘Tuhan Allah’. Timbul kekeli-
ruan, mana satu Tuhan, mana satu Allah.

Justeru, saya menyeru umat Islam, gu-
nakan nama Allah tanpa diterjemahkan ke-
pada makna Tuhan. Begitu juga isu pe-
rebutan nama kalimah Allah, kita perlu
muktamadkan dengan tidak membenarkan
bukan Islam menggunakan kalimah Allah
yang mulia ini kerana makna dan kon-
teksnya berbeza. Begitu juga soal pema-
haman kita dengan mereka.

Majlis Perundingan Malaysia bagi agama
Buddha, Kristian, Hindu, Sikh dan Taoism
(MCCBCHST) tidak setuju dengan tindakan
kerajaan Kedah mengharamkan pengguna-
an kalimah kalangan bukan Islam. Katanya,
ia bertentangan dengan Perlembagaan dan
kes tersebut masih belum diputuskan oleh
mahkamah. Kerajaan Kedah dituduh tidak
hormati undang-undang.

NGO jahil ini masih tidak faham bahawa
perkara berkaitan agama adalah di bawah

tanggungjawab dan hak negeri masing-ma-
sing di bawah raja-raja Melayu. Bacalah
sejarah kenapa ada nama negeri-negeri Me-
layu Bersekutu dan Tidak Bersekutu? Kuasa
di Negeri-Negeri Melayu Tidak Bersekutu
lebih kuat mengikat berbanding yang ber-
sekutu dan negeri-negeri Selat, terutama
kedudukan Islam dan raja-raja Melayu.

Untuk makluman, bukan sahaja soal ka-
limah Allah, malah kalimah-kalimah suci lain,
termasuk perkataan ‘surau’ pun mereka tidak
boleh guna. Bacalah undang-undang setiap
negeri. Misalnya, Enakmen Pentadbiran Aga-
ma Islam (Pulau Pinang) 2004, fatwa di ba-
wah subseksyen 48(3) dan (4) Enakmen Pen-
tadbiran Agama Islam (Negeri Pulau Pinang)
2004, Mufti Negeri Pulau Pinang atas per-
kenan Yang di-Pertuan Agong.

Kalimah-kalimah yang tidak boleh digu-
nakan adalah Firman, Allah, Ulama, Hadis,
Ibadah, Kaabah, Qadhi, Ilahi, Wahyu, Mu-
baligh, Syariah, Qiblat, Haji, Mufti, Rasul,
Iman, Dakwah, Solat, Wali, Fatwa, Imam,
Nabi, Sheikh, Khutbah, Tabligh, Akhirat,
Azan, Al-Quran, As Sunnah, Auliya’, Ka-
ramah, Syahadah, Masjid, Baitullah, Surau,
Musolla, Zakat Fitrah, Hajjab, Taqwa, Soleh.

Terang lagi bersuluh, perkataan ‘surau’
turut terpelihara. Bagaimana mungkin me-
reka boleh menggunakan surau sebagai to-
kong atas dasar guna sama. Nampak pelik,
tetapi inilah uniknya Malaysia.

Peliknya, dengan isu-isu yang berlegar
kebelakangan ini, apakah selama ini mereka
tidak tahu bahawa perkara sebegini adalah
sensitif? Saya fikir, mereka sengaja me-
lakukannya. Bila jadi isu dan kontroversi,
kemudian minta maaf, tutup fail. Maklum
sahajalah BN dan UMNO dalam keadaan
tersepit. Dengan sebab itu mereka begitu

berani.
Terbaharu, NGO hak asasi dan reformasi

undang-undang, Lawyers for Liberty (LFL)
mendakwa pihak berkuasa agama Johor
bersikap “seperti Taliban” kerana meran-
cang untuk merobohkan satu surau kon-
troversi itu. NGO itu juga mempertikaikan
tempoh tahanan reman selama empat hari
ke atas pemilik resort itu.

Ternyata NGO ini amat kurang ajar ke-
rana mencampuri urusan agama Islam di
bawah kuasa raja-raja Melayu. Isu ini bukan
isu Taliban atau tidak, tetapi memperta-
hankan kesucian agama.

Dalam isu ini, kenapa surau yang menjadi
sasaran? Tidakkah sudah begitu banyak ru-
mah ibadat bukan Islam di seluruh negara
berkali-kali ganda berbanding surau masjid?
Lagipun, tanpa bangunan pun mereka boleh
menunaikan tanggungjawabnya. Patung-pa-
tung mereka boleh diletak di mana-mana
kawasan lapang yang difikirkan sesuai.

Apa pun, saya kurang bersetuju dengan
tindakan merobohkan surau tersebut. Jika
kiblat tidak betul, betulkan sahaja arahnya.
Pastikan selepas ini hanya akan digunakan
oleh orang Islam sahaja. Jika dirobohkan,
sudah tentu tidak ada lagi tempat untuk
solat berjemaah bila mengunjungi resort
tersebut. Siapa yang rugi. Sama seperti ru-
mah kita sendiri. Tidak semestinya rumah
dibina mengadap kiblat. Yang penting bila
solat mengadap kiblat, tanpa merobohkan
rumah.

PENULIS ialah penganalisis sosio politik.

SEMPENA SAMBUTAN HARI KEBANGSAAN KE-56

Fahami nikmat menjadi Muslim di negara merdeka

Bukan sahaja
soal kalimah Allah,

malah kalimah-kalimah suci
lain, termasuk perkataan
‘surau’ pun mereka tidak
boleh guna. Bacalah
undang-undang setiap negeri.

Berlambak ‘bendera’ semasa PRU, susah sangat Jalur Gemilang setahun sekali

>

DUA belas hari lagi, Malaysia akan meraikan
sambutan Hari Kemerdekaan ke-56 yang
bertemakan Malaysiaku Berdaulat Tanah
Tumpahnya Darahku. Sambutan kali ini ber-
langsung dalam suasana umat Islam masih
meraikan Hari Raya Aidilfitri, hari ke-24
dalam bulan Syawal. Adakah kemeriahan
Aidilfitri akan menenggelamkan semangat
mengingati sambutan kemerdekaan nega-
ra? Setiap kali menjelang kemerdekaan, ke-
rajaan akan mengadakan program untuk
menggalakkan rakyat mengibarkan bendera
kita, Jalur Gemilang. Kenapa rakyat perlu
diperingatkan tentang kibaran bendera se-
tiap kali negara mahu menyambut Hari
Kemerdekaan? Tentulah, kebanyakan orang
sering lupa untuk mengibarkan bendera ini.
Cuba lihat sekeliling. Lihat rumah anda
sendiri, rumah jiran, bangunan pejabat, ke-
diaman, bangunan perniagaan termasuk
hotel, kenderaan sama ada lori, kereta, bas,
teksi atau motosikal. Bolehkah anda me-
lihat sehelai kain berjalur merah putih
berkibar megah di bangunan atau kende-
raan? Jika ada, bagus tetapi bagaimana ka-
lau tidak ada? Suasana tentu berubah jika
setiap bangunan kediaman, pejabat serta
kenderaan awam dan persendirian meng-
ibarkan bendera. Bayangkan jika 1.4 juta
kakitangan awam memasang Jalur Gemi-
lang. Khabarnya, Presiden Kongres Kesa-
tuan Pekerja-pekerja Di Dalam Perkhidma-
tan Awam (CUEPACS), Omar Osman telah
meminta penjawat awam memasang Jalur
Gemilang di kenderaan masing-masing se-
bagai lambang semangat cintakan negara.

Langkah itu menurut beliau sebagai
penghargaan kepada kerajaan yang sering
menambah baik sektor perkhidmatan awam

melalui pelbagai inisiatif dan insentif.
Kata Omar: “Saya selalu dapat aduan me-

nyatakan penjawat awam kalau hal hendak
naik gaji, bonus atau elaun semua berse-
mangat tapi bila hendak meriahkan sam-
butan hari kemerdekaan setahun sekali pa-
sang bendera susah. Baru-baru ini kerajaan
dah bagi bonus RM500 untuk penjawat
awam dan RM250 untuk pesara, takkan hen-
dak beli bendera sebatang pun tak boleh,’’

Benar kata Omar. Bukan senang untuk
membeli sebatang bendera. Kalau boleh hen-
dak percuma. Menjelang hari raya, orang
ramai boleh berbelanja besar untuk meng-
hias rumah dengan lampu hiasan berwarna
warni atau pelita minyak tanah. Mereka
mampu berbelanja untuk membeli kain ber-
warna warni bagi menggantikan langsir yang
masih elok. Begitu juga dengan alas meja.
Alangkah eloknya menjelang hari raya lalu,
keghairahan membeli-belah itu memasuk-
kan juga senarai membeli Jalur Gemilang.
Bagaimanapun ada juga pemimpin yang me-
ngambil kesempatan mengedarkan Jalur Ge-
milang semasa rumah terbuka Aidilfitri se-
perti ditunjukkan oleh Menteri Pertanian
dan Industri Asas Tani, Ismail Sabri Yaakob
di kawasan Parlimennya, Bera.

Apalah ada pada Jalur Gemilang? Me-

mang benar, ramai yang tidak tahu nilai
secebis kain berjalur merah putih itu. Jalur
Gemilang bukan sekadar sehelai kain ber-
warna dan bercorak yang dinamakan ben-
dera, tetapi lambang kedaulatan dan iden-
titi negara. Seperti kata Perdana Menteri,
Najib Tun Razak, mengibarkan Jalur Ge-
milang dengan pengertian sepenuhnya me-
nunjukkan semangat patriotik serta me-
lambangkan kedaulatan dan jati diri negara.
Janganlah kita mengibar bendera kebang-
gaan negara sejak 1950 itu sebagai ikut-iku-
tan. Kibarlah bendera dengan rasa megah

bahawa bendera adalah identiti jati diri
rakyat, lambang rakyat Malaysia yang ber-
syukur atas kejayaan negara.

Bendera amat bermakna kepada sese-
buah negara. Cuba selak kembali, apakah
reaksi kita apabila Jalur Gemilang dibakar
oleh penunjuk perasaan yang tidak berpuas
hati terhadap negara? Selak juga tindakan
penunjuk perasaan di mana-mana sahaja di
dunia yang akan memijak, mengoyak atau
membakar bendera sebagai tanda protes.
Kenapa mereka melepaskan geram kepada
bendera? Jika bendera tidak ada nilainya,
sudah tentu tindakan pijak dan bakar tidak
memberi sebarang kesan.

Malang sekali, di negara kita, ada pihak
yang cuba memperkecilkan Jalur Gemilang
ini. Disebabkan politik kepartian, Jalur Ge-
milang diperlekehkan. Sejarah negara telah
mencatatkan peristiwa memperkecilkan ben-
dera ini. Selak teringat pada tahun 2011 ba-
gaimana ketika itu, Ahli Dewan Undangan
Negeri (ADUN) DAP Kota Alam Shah, M.
Manoharan mahu Jalur Gemilang ditukar ke-
pada bendera baru jika mereka memerintah.
Beliau memperkecilkan bendera Malaysia ko-
nonnya ia ditiru daripada bendera Amerika
Syarikat dan terlalu melambangkan Barisan
Nasional (BN). Dia dilaporkan enggan me-
ngibarkan bendera kebangsaan itu sebaliknya
mengedarkan bendera DAP di kawasannya.

Tahun lalu, timbul pula isu berkibarnya
bendera yang dinamakan Sang Saka Malaya
yang diadaptasi daripada bendera Indonesia
dan Singapura. Bendera itu dikibar di be-
berapa lokasi di Shah Alam, Selangor serta
pada Himpunan Janji Bersih di Dataran Mer-
deka. Bendera ini juga didakwa akan meng-
gantikan Jalur Gemilang jika pembangkang

berkuasa. Begitulah nasib Jalur Gemilang,
bendera kebanggaan kita. Sepatutnya par-
ti-parti politik turut memainkan peranan un-
tuk menggalakkan rakyat Malaysia tanpa me-
ngira fahaman politik turut sama mengibar-
kan Jalur Gemilang. Semangat mengibarkan
bendera menjelang pilihan raya umum (PRU)
perlu dihidupkan dalam suasana menyambut
kemerdekaan ini. Lihat sahaja semasa kem-
pen PRU lalu, bermacam-macam saiz bendera
parti politik dapat dilihat. Lebih hebat, ada
bendera parti yang dijulang sehingga ke pu-
cuk pokok, di lereng bukit dan pelbagai lagi
yang menampakkan kesungguhan untuk me-
nonjolkan simbol parti masing-masing.

Eloklah dalam suasana menyambut ke-
merdekaan ini, parti-parti politik turut mem-
punyai semangat yang sama iaitu di samping
membekalkan bendera, kali ini Jalur Gemi-
lang, pasanglah seberapa banyak yang mung-
kin dengan kreativiti masing-masing. Mung-
kin juga di bawah bendera Malaysia itu,
tertera nama parti politik atau lambang parti
bersaiz kecil sebagai tanda sumbangan me-
reka. Mungkin Pas yang benderanya boleh
kelihatan di sana sini walaupun di luar musim
PRU dapat mempelopori langkah ini. Siapa
tahu, di setiap kenderaan berkibar Jalur Ge-
milang beserta lambang bulan yang secara
tidak langsung akan mempromosi parti ber-
kenaan. Bukan setakat bendera, pelekat ke-
reta juga boleh dikeluarkan. Berbaki 12 hari
lagi, pemasangan Jalur Gemilang diharap da-
pat disemarakkan lagi. Semoga rakyat Ma-
laysia tidak segan atau malu mengibarkan
Jalur Gemilang. Selamat menyambut Hari
Kemerdekaan ke-56. Semoga Malaysia, ne-
gara tanah tumpah darah kita ini terus ber-
maruah dan berdaulat.

